
Afan Oromo (Oromo) 


Australia Keessa akka gahameen Fayyummaa Ilaalamuu

Yoo dhiheenya as dhufte tahe tarii afaan English barachuu, ijoollee kee mana barmootaa galchuu fi dalagaa argachuun fedhii kee ti. Yoo jalqaba fayyummaa qaamaa fi qalbii keetiif dursa kennite kana hunda hojjetachuun siif saphlata.  
Australia keessa akka geesseen, hojjattotni dhimmi kee siif xumuran akka ati Doktora argituuf baallama siif qaban. Australia keessatti Doktora maatii “GP” jedhnee yaamna. Yoo si dhukkubaa hin jiru tahe illee ati fi ijoolleen kee baallama GP is duraa irratti argamuun barbaachisaa dha.  Fayyaa kee ilaalchisachuun Australia keessa qubachuuf barbaachisaa dha. 
Duubbee 
· Namootni baay’ee gara Australia dhufan biyya alaa irraa tajaajila fayyaa gahaa hin argatan taha. 

· Rakkoon fayyaa qabanis tarii hir’ina nyaataa, akkataa jireenyaa fi bishaan qulqulluu dhabuu irraa madduu danda’a.

· Namootni tariii lola, maatiin fi firri dhumuu fi miidhaa mirga namoomaa irraa kan ka’e rakkina qalbii qabaachuu malan. 
Imala-dura fayyaa ilaalamuu 
· Namootni hammi tokko osoo hin qubatin dursaniif, kan akka HIV, dhibee Sombaa fi busee ilaalchisee fayyaa ofii ilaalchisatan. 

· Namootni hammi tokko littisa dhukkubaaf jecha, kan akka maaree fi gifiraaf lilmee diratan.
· Imala dura fayyaa ofii ilaalchisuun baatii baay’ee waan turuuf, yeroo imalaatti tarii rakkoo fayyaa qabaachuutu mala. Kanaaf, erga Australia keessa geesseen booda irra deebi’amee fayyuummaan kee ilaalama. 

Erga Australia keessa geesseen booda fayyaan kee maaliif ilaalama?
· Rakkoo fayyaa tarii ati quba hin qabne waan si irraa dhorkuuf akkuma Australia keessa geesseen ilaallamuun fayyummaa keetiif tarkaanfii barbaachisaa dha. 

· Yoo dhukkuba qabaate wal’aanis kan barbaachisu yoo tahe akka argattu taasisama. 

· Hojjettotni fayyaa akka ati gorsa fi tajaajila dabalaa argattuuf mana wal’aansaa addaa kan akka fayyaa dubartootaa, ilkee fi ijaa, fi gorsitoota qalbiitti si dabarsuu danda’an.

Ilaalamuun fayyaa maalfaa of keessaa qaba?

Ilaalamuun fayyaa nama hunda kan Australia keessa gahan, ijoollotas dabala. Hamma sa’aa tokko yokan sanaa ol kan fudhatu kan inni of keessaa qabus:
· Gaaffii waa’ee fayyaa kee
· Fayyummaa qaama kee ilaaluu 
· Dhiiga, fincaanii fi hobbaa akka ilaalamuuf fuudhuu 
· Lilmee dirachuu.

Rakkoon fayyaa kee yoo muuxannoo ati osoo hin qubatin dura qabaataa turte waliin kan wal qabatu tahuu fi dhiisuu isaa adda baasachuuf hojjattotni fayyaa tarii si gaafachuu danda’u. Tajaajilootni addaa dhimmoota kana irraa akka ati dandamattuuf si gargaaran ni jiran. 
Yeroo tokko tokko mana wal’aansaa yokan doktora fayyaa yeroo tokkoo ol ilaaluu si barbaachisuu danda’a.  
Taliilannaan (vaccination) barbaachisaa dha. 

Mucaan kee mana barmootaatti galmeessamuuf taliilannaa guutuu fudhachuu qaba. Mucaan kee ittisa (immunised) hin fudhanne yoo tahe manni barmootaa mucaan kee seenuu diduu danda’a.
· Mucaan kee taliilannaa yoo xumurate xalayaa kana ibsu GP irraa fidachuu qaba.
· Mucaan kee hamma taliilachuu qabu xumurachuu dhugoomsachuu qabda.
· Kafaltii Centrelink argachuuf mucaan kee ittisa dhibee ajajameef hunda fudhachuutu irra jira.
· Yeroo namootni ittisa dhibee fudhatan guutumma hawaasaafis faayidaa ni qabaata.
Maal fudhattee dhufuu qabda? 
· Yoo qabaatteef Kardii yokan lakkoofsa Medicare

· Galmee taliilannaa fi seenaa waa’ee wal’aansaa dabree waan ibsu.

· Kardii Kunuunsa Fayyaa (Health Care Card) 
Ilaalamuu fayyaa booda maaltu taha?
Hojjetaan fayyaa akka itti-bahi wal’aansa kee qopheessamu akka deebitee dhuftu tarii si gaafachuu danda’a. Akkasittis wal’aansi fi faana bu’iinsi barbaachisu akka siif qindeessamu taasisuun danda’ama.
Hiccitii (Confidentiality) 
Fayyummaa kee ilaalchisachuun tola fi hiccitiidhaan qabame, hayyama jireenyaa kee Australia keessaa irratti dhibbaa hin qabaatu. Itti-bahi fayyaa fayyaa kee hicciitiidhaan qabame; hayyama kee malee namoota wal’aansa kee keessatti hirmaataniin ala namoota kan birootti hin kennamu. Hojjetootni fayyaa rakkoo fayyaa kee hojjetoota fayyaa kan biro kunuunsa wal’aansa fayyaan kee ilaallatu malee nama kam waliin illee mariyachuu hin danda’an. 

Afaan deebistoota/hiiktota (Interpreters) 
Kan yoo English afaan kee jalqabaa miti tahe, afaan deebisaan akka ati hojjetoota fayyaa waliin dubbattee kunuunsa fayyaa gahaa argattu si gargaaruu danda’a. Afaan deebisa argachuuf hojjetaa fayyaa gaafadhu, yokan Tajaajila Bilbila Afaan Deebisaa (Telephone Interpreter Service (TIS)) 131 450 irratti bilbili. GP kee dhimma itti bahuuf tajaajilli Afaan deebisaa tola. 

Odeeffannoon Fayyaa Hiikame (Translated Health Information)  www.communityhealthhub.com.au irra ni jira. 
Adapted by Mater Health Services – Centre for Integrated Care and Innovation-  Thanks to South Eastern Sydney Illawara NSW Health.








Thanks to South Eastern Sydney Illawara NSW Health for this information and translation.









